ԱՄՓՈՓԱԹԵՐԹ

	Վարչապետի աշխատակազմի իրավաբանական վարչություն

		1.	 «Շրջակա միջավայրի վրա ազդեցության գնահատման և փորձաքննության մասին» օրենքի (Օրենք) 12-րդ հոդվածի 6-րդ մասով սահմանվում է փորձաքննության ենթակա գործունեության այն տեսակների շրջանակը, որոնք հաստատում է Կառավարությունը, մինչդեռ՝ նախագծի հավելվածի 1-ին կետով փորձաքննության ենթակա գործունեության տեսակներից նախատեսվում է սահմանել բացառություններ, ինչը Օրենքի վերոնշյալ դրույթի տեսանկյունից խնդրահարույց է:
	2.	Օրենքի 8-րդ հոդվածի համաձայն՝ Կառավարությունը հաստատում է պետական փորձաքննական դրական եզրակացություն ստացած հիմնադրույթային փաստաթղթերում չներառված (...) գնահատման և փորձաքննության ենթակա գործունեության տեսակները, մինչդեռ նախագծի հավելվածի 2-րդ կետով նախատեսվող դրույթը դուրս է սույն նախագծի կարգավորման առարկայի շրջանակներից: Այդպիսով՝ առաջարկվող կարգավորումը հակասում է «Նորմատիվ իրավական ակտերի մասին» օրենքի 9-րդ հոդվածի 1-ին մասին, ըստ որի՝ նորմատիվ իրավական ակտի կարգավորումը չպետք է դուրս գա իր առարկայի շրջանակներից:
	Ընդունվել է
Կատարվել է համապատասխան փոփոխություն։

	1. Նախագծի հավելվածի 1-ին կետով սահմանվում են գործունեության այն տեսակները, որոնք ենթակա են շրջակա միջավայրի վրա ազդեցության փորձաքննության և, միաժամանակ, սահմանվում է նշված նորմից բացառություն՝ գործունեության այն տեսակների համար, որոնք իրականացվում են բնության հատուկ պահպանվող տարածքների կամ անտառային հողերի կառավարումն իրականացնող պետական մարմինների կողմից՝ կանոնադրական գործառույթներին համապատասխան։
Վերոգրյալ նորմի սահմանման վերաբերյալ բովանդակային առումով առարկություն չունենալով, այնուամենայնիվ, կարծում եմ, որ անհրաժեշտ է հաշվի առնել այն հանգամանքը, որ սույն Նախագծի մշակման համար լիազորող նորմ հանդիսացող  «Շրջակա միջավայրի վրա ազդեցության գնահատման և փորձաքննության մասին» օրենքի 8-րդ հոդվածի 1-ին մասի 11-րդ կետը լիազորել է ՀՀ Կառավարությանը հաստատել միայն պետական փորձաքննական դրական եզրակացություն ստացած հիմնադրույթային փաստաթղթերում չներառված՝ բնության հատուկ պահպանվող տարածքներում կամ անտառային հողերում կամ բնակավայրերի կանաչ գոտիներում կամ պատմամշակութային հուշարձանների սահմաններում կամ բնապահպանական հողերում գնահատման և փորձաքննության ենթակա գործունեության տեսակները։ 
Ըստ այդմ, կարծում եմ, որ տվյալ պարագայում գործող իրավակարգավորումներից բխում է, որ համապատասխան բացառությունները պետք է սահմանվեն միայն օրենքով։ 
Վերոգրյալ պնդումը վերաբերում է նաև նախագծի 4-րդ կետին, որով ամրագրվում է, որ բնության հատուկ պահպանվող տարածքներում կամ անտառային հողերում կամ բնակավայրերի կանաչ գոտիներում կամ պատմամշակութային հուշարձանների սահմաններում կամ բնապահպանական հողերում փորձաքննության ենթակա չեն պետական անվտանգության ապահովման և արտակարգ իրավիճակների հետևանքների վերացման համար անհետաձգելի համարվող, Նախագծի հավելվածով նախատեսված գործունեության տեսակները։
	Ընդունվել է
Կատարվել է համապատասխան փոփոխություն։

	1)
	Հիմնավորման կարիք ունի Նախագծի հավելվածի (այսուհետ՝ Հավելված) 1-ին կետում ներկայացված «բացառությանը» վերաբերելի դրույթը՝ հաշվի առնելով, որ «Շրջակա միջավայրի վրա ազդեցության գնահատման և փորձաքննության մասին» օրենքի (այսուհետ՝ Օրենք) 12-րդ հոդվածում հստակ նշված են շրջակա միջավայրի գնահատման և փորձաքննության ենթակա գործունեության տեսակների՝ համապատասխան բացառություններին վերաբերող դրույթները:
	Ընդունվել է
Կատարվել է համապատասխան փոփոխություն։
Նշված դրույթը հանվել է Նախագծից։

	2)
	Լրացուցիչ հիմնավորման և հստակեցման կարիք ունի (այդ թվում նաև Նախագծի հիմնավորման խմբագրման միջոցով), թե ի՞նչ հիմնավորմամբ (այդ թվում նաև չափորոշիչների հիման վրա) են «ընտրվել» (կամ չեն «ընտրվել») Հավելվածի 3-րդ կետում նշված գործունեության համապատասխան տեսակները՝ հաշվի առնելով Օրենքի 12-րդ հոդվածի 3-րդ և 4-րդ մասերով ներկայացված գործունեությունների մյուս այլ տեսակները/տարատեսակները:
	Ընդունվել է
[bookmark: _GoBack]Նախագծի հիմնավորման մեջ կատարվել է համապատասխան լրացում։

	3)
	Անհրաժեշտ է հստակեցնել, թե ի՞նչ ընթացակարգով սահմանված «հակահրդեհային նշանակության» կամ «անտառտնտեսական ճանապարհների» մասին է խոսքը Հավելվածի 3-րդ կետի 5-րդ ենթակետում:
	Ընդունվել է
«Հակահրդեհային նշանակության» կամ «անտառտնտեսական ճանապարհների» ընթացակարգերը անտառներում և անտառային հողերում սահմանվում են Անտառակառավարման պլաններով։ Ըստ այդմ՝ Նախագծում կատարվել է անհրաժեշտ խմբագրում։



